
1 TESALONICA
NABEMA CARTA PAULOBA BADA

DJABARA TESALONICA
PURUDEBEMA ITEA

Paulo nadra Tesalonica purudaa wananebemada

bi baa Hecho 17:1-10de. Tesalonicadeba
Bereadaa wasia. Mamaaba Atena purudaa

wasia. Mama bade Timoteora jéda Tesalonicadaa

diabuesia. = Maine Paulora Corintodaa wasia.
Tesalonicadeba  Timoteora Silvano  ume
Paulomaa wasidaa. Djabara Tesalonicadebemada

nébarapedada bérd Pauloba nabema carta
djabara Tesalonicadebema itea basia. Poa 51ne
Corintodeba diabuesia.

Mai nabema cartade Pauloba djabara
carea AcOr8a bia baada asia (1:1-10). Maziare
quirdnebabisia adjird tdéna bia nibadadebemada
(2:1-16). Maiare basia adjirdda cricha ba bérd acade
wa quirid bada (2:17deba aba 3:5daa). Maaare
basia Timoteoba adjird bia jaradadebemada
(3:6-13). Maiare basia sdwa djabardra nibadida
panada (4:1-12). Mazare basia Crito zeidebemada
(4:13deba aba 5:11daa). Pauloba djabara itea
jirtiare badada 5:12-28de baa.

Nai cartade Pauloba nadrd bada

1 Mira Pauloa. Nai cartara babaraa djabara
Tesalonica purudebemard itea. Bardra dadjird
Zeza AcOrénea, dadjird Boro Jesucritodea. Djaba
Silvanoda, Timoteo sida mi ume panaa. Daiba

quirid panaa dadjird Zeza Acdréba, dadjird Boro Je-
sucrito bida adji biadeba barara careba pananida,
necai bai sida barda dia pananida.

Djabardba bia opedada

2 Daiba ewariza Acdréa iwidibadade bara carea
bia baada abadaa. 3 Daiba dadjird Zeza AcoOré
quirdpita ewariza quirdneba panaa bariba Acoré ija
pananeba biada o panada, quiridneba dji careba
panada, idjaba bia miga panamina dadjird Boro Je-
sucritoba nebia diamaréa jaa panara quenatadaé
panada.

4 Djabard, AcOréba bardra bio quirid baa. Daiba
cawa panaa idjia bardra edasida. 5 Daiba bedea
bia Critodebema barda jaradiasidade ara jawa
bedeadad basia. Atebarn mai bedeara ward
arada cawa pana bérd AcOré Jaure abaadeba
bedeasidaa. @ Bardba cawa panaa daira sdwa
bard tdéna nibasidada bia pananamaréd. 6 Ara
mai quirdca bardba Eépésidaa. Dadjird Boro
nibada quirdca @pésidaa. Bdardra bio bia miga
panamina Acoré Jaureba basrida dia badeba bedea
Critodebemara ijdsidaa.” 7 Mawa jlima Crito 1ja bea
Macedonia druadebemaba, Acaya druadebema
bida bardneba unusidaa sdwd nibadida panada.
8 Adjird awa bardneba dadjird Boro bedeara tirinaé
basia, atebara druazabemaba cawasidaa bérdba
AcOréra 1ja panada. Max bérd ;daiba bardnebemada
ciréda jaradi? 9 Adjirdbara jara panaa sdwa bardba
daira bia edasidada, idjaba jawaba oda acOré
beara igarasidada Acoré wéardda zocai ba Tjani

* 1:6 Hecho 17:1-10.

carea. 10 Adjirdba jara panaa sdwd bardba Acoré
Warra Jesu bajdneba zeida jAd panada. Ara maai
Jesuda AcGréba irébabisia. Idjia dadjirdra Acdréba
cawa ode zeidebemada &dra edasia.

2

Pauloba Tesalonica purude oda

1 Djabard, bardba cawa panaa dai barma
panasidade dadji quiridbe pananaébasida. 2Cawa
panaa bard@maa wani naéna Pilipodebemardba

daira bié jarasidada idjaba bié osidada.” Mai
awara bardma jlésidade zocardba quiridnaé basia
daiba jaradiadida. Baribara Acréba carebasia idji
bedea biada bdrda ne wayaa neé jaradiadamaréa.
3 Daiba cricha biaéneba wa sewadeba bdrda
jaradiadaé& basia. Idjaba Dbérdra clrligadida
crichada@ basia. 4 Atebara AcOréba bia ununa
bérd daira basia idji bedea bia Critodebemada
jaradiadamér@3. Mai bérd daiba jaradia panaa.
Daiba jaradaé& panaa &éberdrdba bia ununamaréa
tebara quirid panaa dadji so aca ba Acdréba bia
unumadréa. > Bardba cawa panaa daiba bedea bia
quirudeba jaradiadaé panasidada. Idjaba parata
edadi carea sewadeba jaradiada& basia. Maaira
Acdréba cawa baa. 67 Daiba jarada& panasidaa
baraba, dewarara bida daida bia jaradamaréa.
Mai awara daira Critoba diabuedara béra
iwididida panasidaa bardba ne diadamaréa.
Baribara iwididad basia.  Atebara quiridneba
daiba bérdra careba panasidaa dji papaba warra
zaquera wagabari quirdca. & Daiba bardra bio

* 2:2 Hecho 16:11-40.

quirid pana bérd ababe bedea bia Acorénebemada
barda jaradiadaé basia, atebara ne jlimaneba
carebadi carea panasidaa. 9 Djabard, bardba
cawa panaa daiba bedea bia Acdrénebemada barda
jaradia panasidade asa diamasi bida Andinaé
dewara traju sida obadjidada parata edadi carea.
Quirianaé basia baraba daia dgo ne dia pananeba
bia migadida.

10 Bardba cawa panaa, Acoré bida cawa baa
daira bara dji Crito 1ja bea tdéna biya, jipa, bié
jaradi neé nibasidada. 11 Mai awara cawa panaa
zezaba idji warrard ume obari quirdca daiba
badjiza sobiabisidada idjaba jipa nibadamaréa jara
panasidada. 12 Daiba jarasidaa bardra Acdréba
quiria ba quirdca nibadamaréd. Idjia barara trisia
pe erobai carea idjaba idji biya quirudebemada
erobeadamaréa. .

13 Daiba ewariza barad carea Acdré€a bia baada
abadaa. Bardba AcOré bedeada daideba tlrisidade
8berd cricha quirdca jdnaé basia. Atebara mai
bedeara wardda Acoré bedeada cawapedada béra
fjdsidaa. Ara mai bedeaba bara dji Crito 1ja bea
crichara biara o wéa. 14 Djabard, bardba 1jd pana
carea ara badji druadebemardba bié o panasidaa
AcOré &berdrd judiord druade mawdna quirdca.
Mama Jesucrito 1ja bea judiorra dji j4é beaba bié
o panasidaa. 15 Dadjird Boro Jesura, Acbréneba
bedeabadara sida beasidaa. Mai awara daira dya
jaretasidaa. Adjirdra Acoréba bia unucaa. Adjira
jimard ume dji quirfia. 16 Acor&ba &dra edamaréa
daiba judiordéa jaradia quirid panane adjiraba id-
uaribidacaa. Mawa cadjiruara waibaada o panaa.

Max carea Acdréba idji quirtibideba adjirdra cawa
oya.

Paulo Tesalonicadebema djabard acade wa
quirid bada

17-18 Djabard, dardé baa daira bard ume
pananada dyad wdapedadada. Ara nawena daiba
bdradra ununaé panamina crichadeba bara ume
panaa. Daiba wardda bard acade wa quirid
panasidaa baribara diauruba mid sé& basia

wardnamdréd.  Mira wdardda barima zocdrd
bdrdmaa wai carea basia. 19 Bard carea basrida
pana bérd mawéd panaa. Mai awara cawa panaa

dadjira Boro Jesucrito zebarade daiba bardra jipa
panada idjia unubidida. Maaine idji quirdpita
bardda dai basridaa baya.t 20 Wardda bara carea
basrida panaa. Bardra dai basridaa.

3

1-2 Daiba waa poya droadaé& bérd crichasidaa
daduba Atena purude panamisa djaba Timoteoda
bardmaa waida. Ara maida idjira diabuesidaa
Crito biara 1jd pananeba zarea beadamaréa.
Acoré nezoca Timoteoba dai ume abari bedea
bia Critodebemada jaradiabaria.™ 3 Mai awara
idjira diabuesidaa bara bia miga panane jiimawaya
cricharnamdréd. Bardba cawa panaa Crito 1ja
pana carea dadjirdra bia migadida panada. 4 Bara
ume panasidade daiba jarabadjidaa €éberdraba

T 2:19 Baérada dai basridaa baya. Griego bedeade ndwa bA baa:
“Bardda dai borobaria.” Pauloba jara basia borobari ji ba quirdca
idjira djabarad carea basrida baida. * 3:1-2 Acoré nezoca. Griego
bedeade Acara cartade bi baa “Acoré ume trajabari.”

dadjirdra bia migabidida. Bardba cawa panaa
maigara wardda mawdsida. > Mai carea mia waa
poya droaé béra Timoteora bardmaa diabuesia
wadi Critora 1ja pana cawaya. Mia crichasia dib&ra
diauruba baraa Critora igarabisida. Mawanabara
daiba béarda Critodebema jaradiapedadara ara
jawa becasia.

6 Baribara Timoteora bardma badada daima
juésia.  Bardba Crito 1jd pananebemada, bara
quiridnebema sida idjia mid biya jarade zesia.
Idjia jarasia bardba quirldneba wadibida daira
qulranebabadada idjaba unu quirid panada daiba
bard unu quirid pana quirdca. 7 Maiba djabara,
daiba cawasidaa bardba Jesura wadi 1ja panada.
Mai bérd daira bia miga panamina sobiasidaa.
8 Idibara daira wérdda so adud panesidaa, cawa
pana bérd bardba wadibida dadjird Borora ija
panada. 9 Bdrd carea daira Acdré quirdpita bio
basrida panaa. Jicua basrida pana bérd Acoréa
bia baada abadade wadibida maira carebae baa.
10 Asa, diamasi bida daiba Acoréa iwidibadaa bara

acade wini carea, Mawa braba Critodebema waédi
adua panara daiba poya jaradiadia jiima daucha

fjAnamaréa.

11 Daiba dadjird Zeza Acoréa, dadjird Boro Jesua
iwidi panaa bardmaa wayacusa wabidamaréa.
12 Daiba quirid panaa dadjirda Boroba bdarara
careba baida jlmard ume biara dji quiriad
beadamaréa daiba bard bio quirid pana quirica.
131djaba iwidi panaa Critoba bardra careba baida
sodeba bio ljdnamaréd. Mawa dadjird Boro Jesura
jima idjiderd ume zebarade barara dadjira Zeza
Acoré quirdpita biya beadia bi& jaradi ne&.

4

Sawd nibadida pana Acoréba bia unumdréa

1 Mai awara djabard, daiba barda jaradiasidaa
sdwd AcOré quirdpita nibadida panada idjia bia
unumdréd. Dadjird Boro Jesudeba daiba baraa
bedea djuburiadia ara mai quirdca nibadamaréa.
Wardda bardba mawad o panaa, baribara biara
odadua.

2Dadjird Boro Jesudeba daiba jaradiapedadada
birdba cawa panaa. 3 Acdréba quirid baa birdra
idjiitea bia beadida. MaA bérad auduada ordnadua.
4 Bard cacuara jipa cawa erobeadadua AcOré
quirdpita, €berdrd quirdpita bida bia beadamaréa.
> Nai djaraba cadjirua o awua bara ordnadua
Acdré adua beaba obada quirdca.” 6 Maigadeba
djabardda bié ordnaduaidjaba clirligardnadua. Jima
maigara dadjird Boroba cawa oya daiba barda
jarapedada quirdca. 7 Acor8ba dadjirdra edaé
basia cadjiruade beadamaréa, atebara edasia idji
itea bia beadamaréa. 8 Mai igara baba &berdba
jaradada igara& baa, dtebara Acdréba jara bada
igara baa. Ara mai AcOréba idji Jaureda bérda
diasia cadjirua neé beadamaréa.

9 Mai awara bdardra sdwd djabard ume dji
quiridnida panada mAia nai cartade ;car€d bai?
AcOrébara birda maira jaradiasia. 10 Birdba jlima
djabard Macedonia druadebemara mawa quiriad
panaa. Baribara djabard, daiba bdarda bedea
djuburiadia biara dji quirid beadamaréa. 111djaba

* o o~ . , I -
4:5 Bara cacua. Griego bedeade b4 baa “bard zoco.” Acaramaara
maai bedeaba jara baa “bard quima.”

jaradadua jimard ume necai duanani carea. Djara
nébarade beardnadua. Bdard jawaba trajadadua
daiba jarapedada quirdca. 12 Mawabara bardba

ne erobeadia idjaba Jesu 1jaé beaba bérdra bia
ununia.

Jesu ume dbaa dji jaredidebema

13 Djabara, daiba quirid panaa baraba Jesu ija
bea jaidapedadadebemada cawadida. Mawa
bardra sopuadada Acdré 1j@é bea sopuabada
quirdca. Adjirdra sopuabadaa dji beupedadara

sdwdbara duananida cawadaé& bérd. 14 Baribara
dadjirdba Jesura beu badada Arébasida ija panaa.

Max bérd cawa panaa Jesu ija bea jaidapedadara
AcOréba jlima Air&babida idji ume beadamarga.f

15 Mai carea dadjird Boroba jaradara daiba
béaraa jarabadaa: dadjird Boro zebarade dadjira,
dji wadi zocai beara dji jaidapedada na idjimaa
wadnaéa. 16 Bajanaa dadjird Borora bedeabarada
jigua Urinia, bajdnebema nezoca dji droma sida
bedeabarada {irinia, idjaba Acdré cachiru jigua sida
Urinia. Maine dadjira Borora bajaneba zeya. I1djiija
bea jaidapedadada nadrd iré8badia. 17 Ara maida
dadjird, dji zocai beara, adjird ume dbaa Ataa wania
dadjira Boro ume jirarane dji ununi carea. Maibe
dadjird Boro ume ewariza duanania. 18 Mazi
bedeaba barara dji sobiabidadua.

)

Dadjird Boroba cawa oi ewari

T 4:14 Jesu 1jd bea jaidapedadara Acdr@ba jlima Air&babida idji ume
beadamirdd. Griego bedeade ndwa b4 baa: “Actréba Jesu 1ja bea
jaidapedadara idji ume eneya.”

1 Djabara, mia nai cartade baéa sdibe dadjird
Borora zeida. 2 Bardba bio cawa panaa dadjira
Boroba cawa oi ewarira cawaéne zeida diamasi
ne draabari zebari quirdca. 3 Eber@rdba ndwa jara
panania: “Jima necai nlimaa, dauperadira neéa.”
Mawd panane cawaéne adjird jima ari ewarira
zeya weérd biogoa ba cawaéne puabari quirica.
Maine adjirdra ni abaada édradaéa.

4 Baribara djabard, bdardra pdimane beaéa.
Mai bérd dadjira Boroba cawa ode zebara
ewaride Dbdrdra dauperadada ne draabari
zebarade dauperabada quirdca. 5 Jlima
bérdra Anaanebemaa, d&sabemaa. Dadjirara
diamasibemaé&a, pdimanebemaa. ¢ Mai bérd
dadjirdra cadi beadaéa dewarard cai bea quirica,
atebara dau abaa beadia, quirdcuita jipa beadia.
7 Cai beara diamasi cai beaa, beu nimira diamasi
beu nia. 8 Baribara dadjirdra asabema béra
quirdcuita jipa beadida panaa. Critora 7ja
pananida panaa, dji quirid beadida panaa, idjaba
AcOréba cawa oidebema &dradira jid pananida
panaa. Mawa ara dadjida cadjiruadebemada
jiatra beadia sordaoba idji jdare ne zareaba
jlatrabari quirdca, idji boro sida ne zareaba
judtrabari quirdca. 9 AcOréba dadjirdra trié
basia cawa oi carea, atebara trisia dadjird Boro
Jesucritodeba &dradamaréa. 10 Idjira dadjira
carea beusia. Max béra dadjirdda zocai beadibara
wa beudibara, idji zebarade idji ume &baa zocai
panania. 11 Mai carea dji sobiabidadua. Idjaba
dji carebadadua biara ijani carea bardba o0 pana
quirdca.

Pauloba djabarda jirtiare jaradiada
12 Ma awara djabard, daiba bedea djuburiadia
djabard bard tadéna AcOré traju o panada

bio wayadamaréa. Adjirdra dadjird Boro
Jesucritodeba bard bororda. Bardra sawa nibadida
panada jaradiabadaa. 13 Adjidebemada bia

crichadadua. Adjia 0 pana carea bio quiridnadua.
Jimar@ ume bia duananadua.

14 Djabara, daiba jaradia bara tdéna djuburia
beara quéanamdréd. Sode basridaé beara sobi-
abidadua. Sode Abaaé beara carebadadua. Jimara
ume droadadua. 15 {Urinadua! Abaaba béarada bié
osira idjida abarica bi& ordnadua. Atebara ewariza
badjiza biadra odadua. Jimard ume bia odadua.

16 Ne jlimane basrida beadadua. 17 Andiinaé
Acdréa iwidi pananadua. 18 Ne jlima carea Acoréa
bia baada adadua. Maidra Acréba quirid baa,
barara Jesucrito 1ja bea béra.

19 AcBré Jaureba o bara idu obi ama bearinadua.™
20 Acdréneba bedeabariba jara bara igarardnadua.
21 Jlima maira quirdcuita lirinadua, maibe ababe
dji warddra Tj@nadua. 22 Ni madri bida cadjiruara
ordnadua.

23M3ia quirid baa dadji necai bai diabari Acoréba
bardra biara o wdida ne jlimane idji itea bia
beadamardd. Maia quirid baa Acdréba bard jau-
reda, bara crichada, bara cacua sida jiima wagaida.
Mawa dadjird Boro Jesucrito zebarade bardra ni

* : - . X Xy X
5:19 Griego bedeade ma: versiculoda ndwa b4 baa: “AcOré Jaure
uruada quiardnadua.”

madri bida bié jaradi neé beadia. 24 Bdra Trinara
bedea aba ba béra jiima maigara oya.

Pauloba jirtiare bada

25 Djabar3, dai carea Acdréa iwididadua.

26 'Wdra quiridneba jlima djabarda nawa
jaradadua: daiba quirid panaa bardra bia
duananida.f

27 Mia dadjird Borodeba jaraya: nai cartara
jima djabara quirdpita ledadua.

28 Mia quirid baa dadjira Boro Jesucritoba idji
biadeba baréra careba baida.

T 5:26 Ward quiriineba. Griego bedeade biA baa: “Isd bia
quirudeba.”

